
მოთხოვნა ინტერესის გამოსახატავად 

საქართველო 

აღმოსავლეთ–დასავლეთის ჩქაროსნული ავტომაგისტრალის კორიდორის გაუმჯობესების პროექტი 

სესხის/კრედიტის # IBRD 8547-GE 

პროექტის #: P149952 

დავალების დასახელება: გზით მოსარგებლეთა კმაყოფილების კვლევა (საწყისი და საბოლოო) 

კონტრაქტის ნომერი: EWHCIP/CS/CQS-03 

საქართველომ მსოფლიო ბანკისგან მიიღო დაფინანსება აღმოსავლეთ–დასავლეთის ჩქაროსნული 

მაგისტრალის კორიდორის გაუმჯობესების პროექტისთვის. აღნიშნული დაფინანსების გარკვეული 

ნაწილი გამოყენებული იქნება ხსენებული პროექტის ფარგლებში შესასყიდი საქონლის, 

სამუშაოების, საჭირო მომსახურებისა და საკონსულტაციო მომსახურების ხარჯების 

ასანაზღაურებლად. 

საქართველოს რეგიონული განვითარებისა და ინფრასტრუქტურის სამინისტროს სახელმწიფო 

საქვეუწყებო დაწესებულება – საქართველოს საავტმობილო გზების დეპარტამენტი იწვევს 

უფლებამოსილ კონსულტანტებს ინტერესის გამოსახატად შემდეგი საკონსულტაციო მომსახურების 

გასაწევად: გზით მოსარგებლეთა კმაყოფილების კვლევა (საწყისი და საბოლოო). 

კვლევის მიზანია გზით მოსარგებლეებისგან, მათ შორის დაბალი შემოსავლის მქონე ან/და 

მდედრობითი სქესის პირებისგან, შეგროვდეს ინფორმაცია. გზით მოსარგებლეთა კმაყოფილების 

კვლევა ველზე ჩატარდება ორ ეტაპად: სამშენებლო სამუშაოების დაწყებამდე და დასრულების 

შემდეგ. კვლევა იძლევა საშუალებას გაგებულ იქნას საზოგადოებრივი აზრი (i) საავტომობილო 

გზის მონაკვეთების და (ii) მაგისტრალის გასწვრივ მიწოდებული მომსახურების ხარისხზე, 

უსაფრთხოებასა და სანდოობაზე. 

კვლევა სავარაუდოდ 2022 წლის აგვისტოში დაიწყება და მოიცავს ორ ეტაპს: 

ფაზა I: 

აქტივობა 1: მოსარგებლეთ კმაყოფილების კვლევა იმ მონაკვეთებისთვის, სადაც საავტომობილო 

მოძრაობა არის გახსნილი: 

 E-60 ჩქაროსნული ავტომაგისტრალის მონაკვეთი აგარადან ზემო ოსიაურამდე 

 E-60 ჩქაროსნული ავტომაგისტრალის მონაკვეთი ზემო ოსიაურიდან - სურამის კვანძამდე. 

აქტივობა 2: მოსარგებთლეთა გამოკითხვა შემდეგი მონაკვეთებისთვის, სადაც ამჟამად 

მიმდინარეობს სამშენებლო სამუშაოები:  

 E-60 ჩქაროსნული ავტომაგისტრალის მონაკვეთი სურამის კვანძიდან ხევამდე (ეს მონაკვეთი 

ასევე შეფასდება რეტროაქტიულად: როგორი იყო გზა სამშენებლო სამუშაოების 

დაწყებამდე). 

ფაზა II: 2023 წელს საავტომობილო გზის მონაკვეთის გახსნის შემდეგ გზით მოსარგებლეთა 

კმაყოფილების კვლევა: მონაკვეთი სურამის კვანძიდან ხევამდე (ეს მონაკვეთი შეფასდება 

მშენებლობის დასრულების შემდეგ და შედარდება I ფაზის, აქტივობა 2- ის შედეგებთან). 

დავალების დასრულება მოსალოდნელია 2023 წლის ნოემბრისთვის. 

კვლევის ზოგადი მიზანია გამოავლინოს რამდენად კმაყოფილნი არიან გზით მოსარგებლეები 

გზისა და თბილისი - სენაკი-ლესელიძის საავტომობილო გზის მონაკვეთების (აგარას შემოვლითი-

გომის (ზემო-ოსიაური), ზემო ოსიაური-ჩუმათელეთის და ჩუმათელეთი-ხევის მონაკვეთების) 



გასწვრივ მიწოდებული მომსახურების ხარისხით. კვლევის მიზანია დაადგინოს გზით 

მოსარგებლეთა აღქმა კომფორტის, უსაფრთხოების, სანდოობის და ხელმისაწვდომობის შესახებ იმ 

აშენებულ და გაუმჯობესებულ გზის მონაკვეთებთან მიმართებით, რომლებითაც ისინი 

სარგებლობენ ან ცხოვრობენ მათ მიმდებარედ. 

ტექნიკური დავალება ხელმისაწვდომია შემდეგ ბმულზე:   

https://www.dropbox.com/sh/qxctvqngo7cq7q1/AADZbrxTHae8qdFFuYb7nGCPa?dl=0 

კონსულტანტის შერჩევისთვის განსაზღვრულია შემდეგი საკვალიფიკაციო მოთხოვნები: 

დაინტერესებულმა კონსულტანტებმა უნდა წარმოადგინონ ინფორმაცია, რომელიც ადასტურებს, 

რომ მათ აქვთ საჭირო კვალიფიკაცია და შესაბამისი გამოცდილება მომსახურების გასაწევად. 

კონსულტანტს უნდა ჰქონდეს ინფრასტრუქტურულ პროექტებში მსგავსი კვლევების ჩატარების 

გამოცდილება. კერძოდ, კონსულტანტის გამოცდილება უნდა მოიცავდეს კვლევის დიზაინს და 

განხორციელებას, მონაცემთა შეყვანის, გადამოწმების, ანალიზისა და ანგარიშგების ჩათვლით. 

მსოფლიო ბანკის პოლიტიკის ცოდნა ჩაითვლება უპირატესობად.  

ინტერესის გამოხატვა უნდა მოიცავდეს (მაგრამ არა მხოლოდ შემდეგს: პროექტით 

გათვალისწინებული განსახორციელებელი აქტოვობების შესაბამის გამოცდილებას, კომპანიის 

პროფილს და ძირითადი პერსონალის კვალიფიკაციას.  

დავალების შესაბამის პროექტებში გამოცდილება წარმოდგენილი უნდა იყოს გამოცდილების 

შესაბამის ფორმაში, რომელიც ატვირთულია ტექნიკურ დავალებასთან ერთად. 

„მოკლე სიის“ კრიტერიუმებია: 

 ზოგადი გამოცდილება; 

 მსგავსი გამოცდილება ინფრასტრუქტურულ პროექტებში კვლევების ჩატარებაში ბოლო 

5 წლის განმავლობაში (დასრულებული 2017 წელს  ან/და მას შემდეგ). 

 

საავტომობილო გზების დეპარტამენტი იტოვებს უფლებას გადაამოწმოს წარმოდგენილი 
ინფორმაცია და გამოიყენოს ის შეფასების მიზნებისთვის. 

დაინტერესებულმა კონსულტანტებმა ყურადღება უნდა გაამახვილონ მსოფლიო ბანკის 

ინსტრუქციების – „მსოფლიო ბანკის სესხის ამღების მიერ კონსულტანტების შერჩევა და 

დაქირავება [რეკონსტრუქციისა და განვითარების საერთაშორისო ბანკის (IBRD) სესხის და 

განვითარების საერთაშორისო ასოციაციის (IDA) კრედიტებისა და გრანტების ფარგლებში]” (2011 

წლის იანვრის გამოცემა, განახლებული 2014 წლის ივლისში, “კონსულტანტების სახელმძღვანელო 

პრინციპები”) – 1.9 პარაგრაფზე, სადაც განსაზღვრულია მსოფლიო ბანკის პოლიტიკა ინტერესთა 

კონფლიქტის შესახებ. ამასთანავე, გასათვალისწინებელია ქვემოთ მოცემული ინფორმაცია, 

რომელიც ეხება  აღნიშნულ დავალებასთან დაკავშირებულ ინტერესთა კონფლიქტს: კონსულტანტი 

დავალებასთან მიმართებაში ანაზღაურებას მიიღებს მხოლოდ კონტრაქტში მითითებული 

პირობების შესაბამისად. დაუშვებელია კონსულტანტისა და მისი ფილიალების მონაწილეობა ისეთ 

საკონსულტაციო ან სხვა ღონისძიებებში, რომლებიც კონტრაქტის თანახმად დამკვეთთან 

ინტერესთა კონფლიქტს წარმოშობს. კონტრაქტი უნდა მოიცავდეს პირობებს, რომლითაც 

იზღუდება მომავალში კონსულტანტის მონაწილეობა სხვა მომსახურებებში, რომელიც 

გამომდინარეობს ან პირდაპირ კავშირშია ფირმის საკონსულტაციო მომსახურეობებთან 

ინსტრუქციების 1.9 და 1.10 პარაგრაფებით გათვალისწინებული მოთხოვნების თანახმად. 

კონსულტანტებს კვალიფიკაციის გაუმჯობესების მიზნით შეუძლიათ გაერთიანდნენ 

(გასათვალისწინებელია, რომ მსოფლიო ბანკისთვის მისაღები გაერთიანების ფორმაა ან ქვე-

კონსულტანტი ან ერთობლივი საწარმო. წარმოდგენილ დოკუმენტაციაში ნათლად უნდა იყოს 

https://www.dropbox.com/sh/qxctvqngo7cq7q1/AADZbrxTHae8qdFFuYb7nGCPa?dl=0


მითითებული ასოციაციის სახე). ქვე-კონსულტანტების გამოცდილება არ იქნება 

გათვალისწინებული კომპანიის კორპორატიული გამოცდილების შეფასების დროს.  

კონსულტანტების მიერ წარმოდგენილი ინტერესის გამოხატვა არ უნდა აღემატებოდეს 30 გვერდს. 

დანართის სახით შესაძლებელია კომპანიის ბროშურის წარმოდგენა და ეს არ ჩაითვლება ლიმიტის 

დარღვევად.  

კონსულტანტის შერჩევა მოხდება კონსულტანტის კვალიფიკაციის საფუძველზე (CQS) შერჩევის 

მეთოდით მსოფლიო ბანკის შესყიდვის სახელმძღვანელოში განსაზღვრული პროცედურების 

შესაბამისად: მსოფლიო ბანკის სესხის ამღების მიერ კონსულტანტების შერჩევა და დაქირავება (2011 

წლის იანვრის გამოცემა, განახლებული 2014 წლის ივლისში).   

დაინტერესებულ კონსულტანტებს დამატებითი ინფორმაციის მიღება შეუძლიათ ელ-ფოსტაზე:  

info@georoad.ge 

ინტერესის გამოხატვის ელექტრონული ან ბეჭდური ვერსია წარმოდგენილი უნდა იქნას ქვემოთ 

მითითებულ მისამართზე არაუგვიანეს 2022  წლის 12 აგვისტოს 17:00 საათისა.  

საკონტაქტო პირი: სალომე წურწუმია 

თანამდებობა: საქართველოს რეგიონული განვითარებისა და ინფრასტრუქტურის სამინისტროს 

სახელმწიფო საქვეუწყებო დაწესებულება – საქართველოს საავტმობილო გზების დეპარტამენტის 

თავმჯდომარის მოადგილე 

მისამართი: ალ.ყაზბეგის გამზირი #12, თბილისი, 0160, საქართველო 

ელ. ფოსტა: info@georoad.ge      

